
Minnisblað vegna frumvarps til skipulagslaga og frumvarps til laga um mannvirki
Vorið 2002 ákvað umhverfisráðuneytið að ráðast í heildarendurskoðun skipulags- og 
byggingarlaga. Ákveðið var að taka mið af reynslu af framkvæmd þeirra og að ákvæði um 
skipulagsmá! yrðu sett í skipulagslög og ákvæði um byggingar og brunavarnir í 
byggingarlog. í frumvarpi tii laga um mannvirki er lögð til ný skipan stjómsýslu mannvirkjamála 
en þó byggt á þeim grunni sem fyrir er. Lögð hefur verið á það áhersla að líta heildstætt á alla 
löggjöf þar sem fjallað er um öryggi og heiinæmi mannvirkja með það að markmiði að gera 
stjómsýslu mannvirkjamála sem skilvirkasta, auka faglega yfírsýn í málaflokknum og tryggja 
samræmt byggingareftirlit um land allt. Byggingarstofiiun, er ætiað að ráða yfir faglegri hæftii til 
að hafa með höndum yfírstjóm byggingareftirlits í landinu, með það að meginmarkmiði að auka 
öryggi mannvirkja og gæði Skipulagsmál er mál er varða stefnumörkum sveitarfélaga tii lengri 
tíma um landnotkun og þannig í eðli sínu pólitísk. Talið var þvi rétt að skilja á milli annars vegar 
byggingarmála sem eru tæknileg og varða m.a, öryggi manna og hins vegar skipulagsmála og 
hafa lagákvæði um þessa málafiokka í tveimur lagabálkum.
Sigurður Helgason hjá Stjórnháttum ehf. vann mat á áhrifum frumvarps ti laga um 
mannvirki, sbr. lög nr. 27/1999 um opinberar eftirlitsreglur. Niðurstaðan var að miklar 
líkur væru á að ábati af tillögunni verði meiri en kostnaður. Nefnd um opinberar 
eftlrlitsreglur gaf einnig jákvæða umsögn um efni þess.

I. Fnimvarp.,M .sMpiÍagslaga:
Kyrnimg og samrád; Áhersla er lögð á aukna kynningu og samráð við gerð skipulagsáætlana, 
bæði gagnvart almenningi og opinberum aðilum. Þannig er aukin aðkoma almennings og 
samráðsaðila við gerð skipulags. Með því er ætlunin að vanda gerð skipulags og tryggja að þessir 
aðilar hafi tækifæri til að koma athugasemdum sínum á framfæri þannig að sveitarstjómir getið 
tekið upplýsta ákvörðun við afgreiðslu skipulagsáætlana. Þetta kemur m.a. fram í 
markmiðsákvæði frumvarpsins þar sem kveðið er á um að tryggja skuli samráð við almenning við 
gerð skipuiagsáætlana. Þá er mælt fyrir um svokallaða lýsingu skipulagsverkefhis þar sem gert er 
ráð fyrir að vinna við gerð skipulags heflist á að gerð sé grein fyrir áherslum við gerð viðkomandi 
skipulags, forsendum þess og fyrirliggjandi stefnu og hvemig samráði og kynningu verði háttað 
gagnvart íbúum og hagsmunaaðilum. Með því er lögð áhersla á að vinna við gerð skipulags sé 
unnin á gagnsæjan hátt allt frá upphafi.
Skiivirkni og sveigjanleiki: Áhersla er lögð á skipulagsgerð sé skiivirk og jafnframt sveigjanleg, 
svo sem varðandi breytingar á skipulagsáætlunum og afgreiðslu þeirra. Jafnframt er lögð áhersla 
á að skýra hlutverk skipulagsáætlana á mismunandi skipulagsstigum og samspil þeiira og að 
komið sé í veg fyrir skörun einstakra skipulagsáætlana til að tryggja skilvirkni við gerð skipulags, 
Lagt er þannig til að skýr greinarmunur sé á svæðisskipulagi annars vegar og aðalskipulagi hins 
vegar. í frumvaipinu er sérstaklega kveðið á um svæðisskipulag höfuðborgarsvæðisins og er lagt

til að starfrækja skuli svæðisskipulagsnefiid höfuðborgarsvæðisins sem fer með breytingar og 
framfylgd þess skipulags.

I andsskipulagsstefna: Ein af meginbreytingum frumvarpins er að gert er ráð fyrir að ríkisvaldið 
leggi fram stefnumörkun í formi landsskipulagsstefnu. Megintilgangur landsskipulagsstefiiu er 
að setja fram stefnu um landnotkun sem byggir á stefnumörkun ríkisins á ýmsum sviðum sem 
annars vegar felst í að útfæra stefnu stjómvalda um sjálfbæra þróun og aðra stefnumörkun sem 
ríkisvaldið kann að hafa mótað og sett fram svo sem stefnu í loftslagsmálum. Hins vegar felst í 
gerð og efhi landsskipulagsstefhu að taka saman fyrirliggjandi stefnu stjömvalda í einstökum 
málaflokkum, svo sem á sviði byggðamála, ferðaþjónustu, náttúruvemdar, orkunýtingu, 
samgagna o.s.frv. samþætta hana og útfæra þá stefnumörkun með tilliti til skipulags 
landnotkunar. í því getur falist að ná sameiginlegum niðurstöðum, ef fyrirliggjandi áætlanir f 
einstökum málaflokkum stangast á, sem og að setja fram samþætta stefiiu sem varðar 
skipulagsgerð sveitarfélaga, þannig að sveitarfélögin hafi aðgang að stefiiu ríkisvaldsins sem 
varðar skipulagsgerð.
Gert er ráð fyrir að í landsskipulagsstefiiu sé tekin saman á einn stað og eftir atvikum samræmd 
stefha ríkisvaldsins í ólíkum málaflokkum sem snerta landnotkun. Þá er gert ráð fyrir að í 
landsskipulagsstefhu sé gerð grein fyrir stöðu og þróun skipulagsmála í landinu til upplýsinga 
fyrir almenning og stjómvöld og til leiðbeiningar fyrir sveitarstjómir við skipulagsgerð.
Sanivinnuneínd miðhálendisins: Lagt er til að samvinnunefiid miðhálendisins sem fer með 
skipulagsmál á miðhálendi íslands, verði lögð niður. Við gildistöku frumvarpsins þ.e. 1. janúar 
2011 eiga öll sveitarfélög í landinu að hafa lokið við gerð aðalskipulags í sínu sveitarfélagi en í 
ákvæði til bráðabirgða f gildandi lögum er kveðið á um að liðnum tíu árum frá gildistöku þeirra 
laga, eða 1. janúar 2008, skuli öll sveitarfélög hafa gert aðalskipulag. Þannig verður við 
gildistöku þessa frumvarps, verði það að lögum, lokið hlutverki samvinnunefiidar miðhálendis að 
samræma aðalskipulag sem Hggur að miðhálendinu við svæðisskipulag miðhálendisins og því er 
ekki lengur þörf á að samvinnunefhd verði áfram starfrækt. Lagt er til að í landskipulagsstefiiu sé 
ávallt uppfærð stefna um skipulagsmál á miðhálendi íslands. Því er ekki talin þörf á að 
samviimunefhd miðhálendisins haldi áfram störfum þar sem lagt er til að verkefni hennar verði 
færð til viðkomandi sveitarfélaga og ríkisvaldsins.
Þvingunarúrræði Skipuiagsstofnunar: í Ijósi framkvæmdarinnar er talið nauðsynlegt að fyrir 
hendi sé úrræði til að tryggja eftirfylgni á stöðvun framkvæmda í þeim tilvikum þar sem 
framkvæmdir eru ekki í samræmi við lög. Skipulagsstofnun er fengið slíkt hlutverk í 
frumvarpinu.
II. Fnm ivarp til lasra urn mannvirki!
Byggmgarstofnun: Gert er ráð fyrir að ný stofnun, Byggingarstofnun, beri ábyrgð á 
framkvæmd byggingarmála og að verkefni Brunamálastofnunar verði færð undir hana. Þá 
mun Byggingarstofnun annast aðgengismái. Gert er ráð fyrir að Byggingarstofnun verði 
stjórnsýslustofnun sem stuðli að samræmdu byggingareftirliti um allt land. Þá er gert ráð 
fyrir að stofnunin annist löggildingar og gefi út starfsleyfi á byggingarsviði.

Byggingareftirlit byggingarfiilltrúa: Gert er ráð fyrir að meginþungi byggingareftirlits 
verði áfram í höndum sveitarfélaga en að byggingarnefndir verði valkvæðar. ( gildandi 
lögum hefur verið heimild fyrir sveitarfélög til að einfalda feril byggingarleyfisumsókna og 
fela byggingarfulltrúa afgreiðslu minni háttar mála. Hafa mörg af stærri sveitarfélögunum 
nýtt sér heimildina en lýst vilja til að ganga enn lengra og fela þeim endanlega afgreiðslu 
stærri mála.

Faggildiugar: Gert er ráð fyrir að allt byggingareftirIit verði framkvæmt af faggiltum aðila 
í samræmi við ákvæði skoðunarhandbóka frá Byggingarstofnun. Þetta þýðir að almennt er 
byggingareftirlit framkvæmt af faggiltum skoðunarstofum eða af faggiltum 
byggingarfu Iltrú u m,

Byggingarlög og skipuiagslög aðskilin: Þar sem skipulags- og byggingarlög eru aðskilin er 
nauðsynlegt að sem skýrastar línur séu um mörk þessara laga. Gert er ráð fyrir að í lögum 
um mannvirki verði ákvæði er varða tæknilega gerð mannvirkja. Ákvæði er varða 
staðsetningu þeirra tilheyri hins vegar skipulagslögum. Breytingar er varða útlit og form 
mannvirkja verða þó háðar byggingarleyfi en almennt ber að leita eftir samþykki 
skipulagsnefndar áður en slíkt byggingarleyfi er veitt.

Ábyrgd adila skýrð: Áhersla er lögð á að skýra betur hlutverk og ábyrgð eiganda 
mannvirkis, hönnuða, byggingarstjóra og iðnmeistara. Hin endanlega ábyrgð er eigandans 
en hann ræður til sín fagaðila sem sjá um afmarkaða þætti mannvirkjagerðarinnar og bera 
ábyrgð gagnvart honum. Þeir sjá um innra eftirlit eigandans og beita 
gæðastjórnunarkerfum við undirbúning og stjórnun framkvæmda. Þá er lagt til að 
byggingarstjóri geti ekki samhliða verið hönnuður eða iðnmeistari verksins. Undantekning 
frá þessu er ef um er að ræða minni háttar mannvirkjagerð til eigin nota eiganda.

Vidskiptí m eð byggingarvömr: Um er að ræða reglur sem ísland er skuldbundið til að 
hafa í sinni löggjöf og eru þær teknar efnislega óbreyttar úr tilskipuninni um 
byggingarvörur. Byggingarstofnun er ætlað að hafa eftirlit með byggingarvörum á markaði.

Ú rskurðir um ágreimng: Gert er ráð fyrir að ágreiningur um framkvæmd laganna verði 
áfram í höndum úrskurðarnefndar skipulags- og byggingarmála. Þó er lögð til sú breyting 
að komi upp ágreiningur um framkvæmd eftirlits á grundvelli skoðunarhandbókar, þ.e. 
ágreiningur um tæknileg atriði, gefi Byggingarstofnun út álit sem sé bindandi fyrir alla 
aðila máls. Enn fremur er lagt til að Byggingarstofnun geti að eigin frumkvæði gefið út slík 
bindandi álit. Úrskurðarnefnd skipulags- og byggingarmála er ekki ætlað að endurskoða 
bindandi álit Byggingarstofnunar.

